ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, «ՄԵՐԻԴԻԱՆ ՀՈԼԴԻՆԳ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԵՏ ԿՆՔՎՈՂ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ՊԵՏԱԿԱՆ ԳՆՄԱՆ ՊԱՅՄԱՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ շրջակա միջավայրի նախարարություն
	05.09.2025թ.

	
	01/01․3/10032

	1․ Հաշվի առնելով Նախագծի 2-րդ կետով տրված սահմանումը, կրկնությունից խուսափելու նպատակով, առաջարկվում է Նախագծի 3-րդ կետի 2-րդ ենթակետում «, N 6 հավելվածով սահմանված ծառայությունների մատուցման պետական գնման պայմանագիր (այսուհետ՝ Պայմանագիր)» բառերը փոխարինել «Պայմանագիր» բառով, 
2. Նախագծի 6-րդ կետից անհրաժեշտ է հանել «, ֆինանսական հսկողության իրականացման պայմաններն ու պահանջները, ինչպես նաև աշխատանքային պայմանագրով սահմանվող իրավունքներն ու պարտականությունները» բառերը՝ հաշվի առնելով 2025 թվականի սեպտեմբերի 5-ի ֆինանսատնտեսական նախարարական կոմիտեի քննարկման արդյունքները,  
3․ Նախագծի հավելված 6-ի՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի և «ՄԵՐԻԴԻԱՆ ՀՈԼԴԻՆԳ» փակ բաժնետիրական ընկերության միջև կնքվելիք ծառայությունների մատուցման պետական գնման պայմանագրի (այսուհետ՝ պայմանագիր)  վերաբերյալ ներկայացնում եմ հետևյալ առաջարկությունները՝
3.1  պամանագրի 3․2-րդ կետում «Կատարողին» բառը փոխարինել «Կատարողի էսքրոու հաշվին» բառերով,
3.2 պամանագրի 4․3-րդ կետը շարադրել հետևյալ խմբագրությամբ՝
 «4.3	Պատվիրատուն սույն Պայմանագրի հսկման նպատակով նշանակում է Ֆինանսական հսկողություն իրականացնող անձի (Ֆինանսական հսկող)։ Ֆինանսական հսկողը գործում է սույն Պայմանագրով սահմանված լիազորությունների շրջանակում և ի շահ Պատվիրատուի։ Ֆինանսական հսկողի նշանակման, լիազորությունների դադարեցման, ինչպես նաև վերջինիս փոփոխության դեպքում Պատվիրատուն նշանակմանը, լիազորությունների դադարեցմանը կամ փոփոխմանը հաջորդող երեք օրվա ընթացքում տեղեկացնում է Կատարողին և Էսքրոու հաշիվ բացած բանկին և տրամադրում անհրաժեշտ կոնտակտային տվյալները։ Ֆինանսական հսկողության իրականացման պայմաններն ու պահանջները սահմանվում են Պայմանագրի 3-րդ հավելվածով։»,
3.3 պամանագրի 4․4-րդ կետում «աշխատակցի» բառից հետո լրացնել «,» կետադրական նշանը, հանել «և» շաղկապը և «(այսուհետ՝ Կոմիտե)» բառերից հետո լրացնել «և Ֆինանսական հսկողին» բառերով,
 	3.4 պամանագրի 4․7-րդ կետի 2-րդ նախադասությունում «Պայմանագրի 4․5-րդ» բառերը փոխարինել «Սույն և» բառերով,
	3.5 պամանագրի 4․8-րդ կետի ողջ տեքստում, 4․12-րդ և 4․13-րդ կետերում «4.5-րդ և 4.6-րդ կետերով» բառերը փոխարինել «4․6-րդ և 4․7-րդ կետերով» բառերով։

	  Ընդունվել է։
  Կատարվել է համապատասխան փոփոխություն։

  Ընդունվել է։
  Կատարվել է համապատասխան փոփոխություն։


  Ընդունվել են։
  Կատարվել են համապատասխան փոփոխություններ։


	2. ՀՀ արդարադատության նախարարություն
	08.09.2025թ.

	
	27․0․01/40019-2025

	    1․ Նախագծի նախաբանում որպես լիազորող նորմեր վկայակոչված են նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ (այսուհետ՝ Որոշում) հաստատված կարգի 3-րդ, 23-րդ և 57-րդ կետերը։ Նկատի ունենալով, որ Որոշման N 1 հավելվածի 23-րդ կետը բաղկացած է մի քանի ենթակետերից, որոնցով սահմանվում են գնման ընթացակարգին վերաբերող տարբեր պայմաններ, անհրաժեշտ է հստակ հղում կատարել 23-րդ կետի համապատասխան ենթակետին՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը։
Միաժամանակ, հարկ է նշել, որ նախաբանում նշված Որոշման N 1 հավելվածի 57-րդ կետի համաձայն՝ Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը: Մինչդեռ, Նախագծում պայմանագրի փոփոխություն չի նախատեսվում, հետևաբար, Որոշման N 1 հավելվածի 57-րդ կետը Նախագծի համար լիազորող նորմ չի կարող հանդիսանալ։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները։
2․ Նախագծի 1-ին կետով նախատեսվում է փոփոխություններ և լրացումներ կատարել Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման NN 3, 4, 9, 9.1 և 10 հավելվածներում, սակայն Նախագծի 1-ին հավելվածի վերնագրի համաձայն՝ փոփոխություն և լրացում է նախատեսվում նաև նշված որոշման N 5 հավելվածում, ուստի նշվածի համատեքստում Նախագծի 1-ին կետն անհրաժեշտ է վերանայել։
3․ Նախագծի 4-րդ կետի համաձայն՝ նախատեսվում է թույլատրել Կոմիտեին մեկ անձից գնումն իրականացնել՝ չկիրառելով «Գնումների մասին» օրենքի 35-րդ հոդվածի պահանջները։
Վերոնշյալ դրույթի կապակցությամբ անհրաժեշտ ենք համարում անդրադառնալ Որոշման N 1 հավելվածի 3-րդ կետի կարգավորումներին, որոնց համաձայն՝ «Յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Սույն կետը չի վերաբերում ինչպես սույն կարգի 32-րդ կետի 1-ին ենթակետի «թ» պարբերությամբ և 43-րդ կետով նախատեսված, այնպես էլ այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից:
Ընդ որում, սույն կետով նախատեսված պայմանը կարող է կիրառվել, եթե հրապարակված կամ մասնակցին տրամադրված չէ հրավեր, բացառությամբ գնումն օրենքի 23-րդ հոդվածի 1-ին մասի 1-ին կետի հիման վրա կազմակերպվելու դեպքի:»։
Նշված իրավակարգավորումներից բխում է, որ Որոշման N 1 հավելվածի 3-րդ կետով սահմանվող դրույթները վերաբերում են Որոշմամբ հաստատված կարգով սահմանված պայմաններից մեկի կամ մի քանիսի չպահպանմանը։ Միաժամանակ, նշված կետը չի վերաբերում այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից: Իսկ Որոշման N 1 հավելվածի 3-րդ կետի վերջին պարբերությամբ նախատեսվող դրույթի համաձայն՝ այդ կետով նախատեսվող պայմանը չի կարող կիրառվել նաև գնումը «Գնումների մասին» օրենքի 23-րդ հոդվածի 1-ին մասի 1-ին կետի հիման վրա կազմակերպվելու դեպքում։
Հաշվի առնելով վերոշարադրյալը՝ Նախագծի 4-րդ կետով նախատեսվող և դրանից բխող՝ 7-րդ կետով նախատեսվող դրույթները խնդրահարույց են և չեն համապատասխանում Որոշման N 1 հավելվածի 3-րդ կետի պահանջներին։
4․ Նախագծի 9-րդ կետի համաձայն՝ Պետական կառավարման համակարգի մարմիններին` աջակցել սույն ծրագրի շրջանակներում տարածքի նախապատրաստման համար անհրաժեշտ աշխատանքների իրականացմանը։
Նշված կարգավորումն առաջարկում ենք հստակեցնել՝ նկատի ունենալով, որ իրավական որոշակիության տեսանկյունից պարզ չէ, թե ի՞նչ աջակցության մասին է խոսքը և պետական կառավարման համակարգի որ մարմինների վերաբերում նշված հանձնարարականը: Հիշյալ առաջարկը բխում է իրավական որոշակիության և կանխատեսելիության սկզբունքներից։

	  Ընդունվել է։
  Կատարվել է համապատասխան լրացում և փոփոխություն։

  











  Ընդունվել է։
  Կատարվել է համապատասխան լրացում։



  Ընդունվել է։
  Կատարվել է համապատասխան փոփոխություն։





























Քննարկվել է։
Կետը վերաբերվում է պետական կառավարման համակարգի այն բոլոր մարմիններին, որոնք կառնչվեն նշված միջոցառմանը իրականացման գործընթացում։


	3. ՀՀ կադաստրի կոմիտե
	08.09.2025թ.

	
	ՍԹ/16796-2025

	Նախագծի N 6 հավելվածով ներկայացված ծառայությունների մատուցման պետական գնման պայմանագրի 1․3․1-ին և 1․3․2-րդ կետերով սահմանվում են «Մերիդիան հոլդինգ» ՓԲ ընկերության (այսուհետ՝ Կատարող) կողմից ՀՀ, ք Երևան, 0015, Կենտրոն, Ոսկերիչների փողոց հ 1 հասցեում գտնվող «Մերիդիան» Էքսպո Կենտրոնի համապատասխան տարածքները (այսուհետ՝ Տարածք)
ՀՀ տարածքային կառավարման և ենթակառուցվածքների  նախարարության պետական գույքի կառավարման կոմիտեին (այսուհետ՝ Պատվիրատու) ժամանակավոր տրամադրելու վերաբերյալ Կատարողի պարտականությունները։ Հաշվի առնելով, պայմանագրի կարգավորման բնույթը, ինչպես նաև այն հանգամանքը, որ նույն պայմանագրի 1․8-րդ կետով առկա են Կատարողի սեփականության իրավունքը երրորդ անձանց փոխանցելու հետ կապված կարգավորումներ՝ առաջարկում ենք Նախագծի N 6 հավելվածով ներկայացված ծառայությունների մատուցման պետական գնման պայմանագրի 1․3․1-ին և 1․3․2․6-րդ կետերում ամրագրել, որ դրանց հիմքով «Գույքի նկատմամբ իրավունքների պետական գրանցման մասին» օրենքի 10-րդ հոդվածի 1-ին մասի 4-րդ կետի համաձայն Կադաստրի կոմիտեում ենթակա է գրանցման համապատասխան սահմանափակում։ Նշված սահմանափակումը կներառի տեղեկատվություն Տարածքի նկատմամբ Պատվիրատուի՝ պայմանագրով սահմանված ժամկետներում իրավունքներով ծանրաբեռնված լինելու վերաբերյալ։
	   





  Ընդունվել է։
  Կատարվել են համապատասխան փոփոխություններ։











	4. ՀՀ քաղաքաշինության կոմիտե
	05.09.2025թ.

	
	01/16.1/14712-2025

	««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, «ՄԵՐԻԴԻԱՆ ՀՈԼԴԻՆԳ» փակ բաժնետիրական ընկերության հետ կնքվող ծառայությունների մատուցման պետական գնման պայմանագրին հավանություն տալու և արտոնություններ սահմանելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ չունի:   







	 Ընդունվել է ի գիտություն։









	5. ՀՀ արտաքին գործերի նախարարություն
	08.09.2025թ.

	
	1107/49100-25

	««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, «ՄԵՐԻԴԻԱՆ ՀՈԼԴԻՆԳ» փակ բաժնետիրական ընկերության հետ կնքվող ծառայությունների մատուցման պետական գնման պայմանագրին հավանություն տալու և արտոնություններ սահմանելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ չունի:   


















	 Ընդունվել է ի գիտություն։









	6. ՀՀ ֆինանսերի նախարարություն
	10.09.2025թ.

	
	01/9/19933-2025

	1. Հաշվի առնելով, որ ՀՀ բարձր տեխնոլոգիական արդյունաբերության նախարարության կողմից շրջանառվող ՀՀ 2025թ. պետական բյուջեում վերաբաշխում կատարելու մասին որոշման նախագծով առաջարկվում է առանձին միջոցառումներից գումարներ ուղղել ՀՀ կառավարության պահուստային ֆոնդ, առաջարկում ենք COP 17 համաժողովի կազմակերպման համար պահանջվող գումարը ՀՀ կառավարության պահուստային ֆոնդի փոխարեն վերաբաշխել ԲՏԱ նախարարության 1043 «Բարձր տեխնոլոգիական արդյունաբերության էկոհամակարգի և շուկայի զարգացման ծրագիր» ծրագրի 11018 «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառումից:  
2. Նախագծի 4-րդ կետով առաջարկվում է  թույլատրել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) մեկ անձից գնումն իրականացնել՝ չկիրառելով «Գնումների մասին» ՀՀ օրենքի 35-րդ հոդվածի պահանջները։
Նկատի ունենալով, որ  նախագծի ընդունումը հիմնավորող փաստաթղթում ներկայացված չէ տեղեկատվություն՝ գնումների կարգավորումների կիրառման անհնարինության վերաբերյալ, պետական գույքի կառավարման կոմիտեի ներկայացուցչի հետ աշխատանքային կարգով կազմակերպվել է քննարկում, որի արդյունքում պարզվել է, որ առաջարկվող բացառության անհրաժեշտությունը պայմանավորված է ընտրված մասնակցի կողմից պայմանագրի և որակավորման ապահովումներ չներկայացնելու հանգամանքով:
Այս կապակցությամբ հայտնում ենք, որ 	ՀՀ կառավարության 04/05/2017թ. N 526-Ն որոշման 1-ին կետով հաստատված կարգի 71-րդ կետի 3-րդ ենթակետի «ա» պարբերության համաձայն՝  եթե գնումն իրականացվում է «Գնումների մասին» օրենքի 23-րդ հոդվածի 1-ին մասի 1-ին կետի հիման վրա, ապա մասնակիցը հայտի, ինչպես նաև որակավորման և պայմանագրի ապահովումներ չի ներկայացնում:
Ելնելով վերոգրյալից և նկատի ունենալով, որ գործող կարգավորումների համաձայն՝   բացակայում է նման բացառություն սահմանելու անհրաժեշտությունը, առաջարկում ենք նախագծի 4-րդ կետից, որպես ավելորդ դրույթ հանել «չկիրառելով «Գնումների մասին» ՀՀ օրենքի 35-րդ հոդվածի պահանջները» բառերը, իսկ կետը շարադրել հետևյալ խմբագրությամբ.
«4.Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին սույն որոշման հավելված 6-ով սահմանված ծառայությունների ձեռքբերումն իրականացնել մեկ անձից գնման ձևով:»
3. Նախագծի 3-րդ կետի 1-ին ենթակետով նախատեսվում է նախագծի 6-րդ հավելվածում նշված ծառայությունների ձեռքբերման նպատակով ձևավորել գնման գործընթացի պատասխանատու ստորաբաժանում (մասնագիտական խումբ), որի կազմում պետք է ընդգրկվեն պետական գույքի կառավարման կոմիտեի, ՀՀ շրջակա միջավայրի, արտաքին գործերի և ֆինանսների նախարարությունների, ինչպես նաև ՀՀ քաղաքաշինության կոմիտեի ներկայացուցիչները։
Այս կապակցությամբ հայտնում ենք, որ «Գնումների մասին» օրենքի 16-րդ հոդվածի 1-ին մասի համաձայն՝ լիազորված մարմինը չի կարող ներգրավվել գնման գործընթացներում, լինել պայմանագրի կողմ, բացառությամբ իր կարիքների համար իրականացվող գնումների: 
Ելնելով վերոգրյալից և հաշվի առնելով, որ ՀՀ ֆինանսների նախարարության ներկայացուցիչները չեն կարող ներգրավվել մասնագիտական խմբում, անհրաժեշտ է նախագծի 3-րդ կետի 1-ին ենթակետից հանել ՀՀ ֆինանսների նախարարությանը:
4. Միաժամանակ առաջարկում ենք նախագծի՝
ա/ նախաբանում «23-րդ» բառի փոխարեն նշել «23-րդ կետի 4-րդ ենթակետով նախատեսված ցանկի 44-րդ կետին»  բառերը, 
բ/ «11019. COP 17 համաժողովի միջոցառման կազմակերպման ծառայություններ» միջոցառման անվանումից հանել «միջոցառման» բառը,
գ/ ընդունումը հիմնավորող փաստաթղթի 4-րդ կետից հանել «ՀՀ ֆինանսների նախարարության» բառերը, նկատի ունենալով, որ նախարարությունը չունի մասնակցություն՝ նշված փաստաթղթով առաջարկված կարգավորումները սահմանելու հարցում:
5. Առաջարկում ենք պարզաբանել, թե ինչով է պայմանավորված COP 17 համաժողովի միջոցառման կազմակերպումը ՀՀ շրջակա միջավայրի նախարարության փոխարեն Պետական գույքի կառավարման կոմիտեին վերապահելը: 







	 Ընդունվել է։
 Կատարվել է ֆինանսավորման աղբյուրի փոփոխություն։









 2․  Ընդունվել է։
 Կատարվել է համապատասխան փոփոխություն։





























  3․  Ընդունվել է։
 Կատարվել է համապատասխան    փոփոխություն։











4․  Ընդունվել են։
 Կատարվել են համապատասխան   փոփոխություններ։






 5․ Քննարկվել է ։
 Հիմք է ծառայել ՀՀ վարչապետի աշխատակազմի ղեկավարի 14․08․2025
 թվականի թիվ 02/16.4/26589-2025 հանձնարարականով ներկայացված ՀՀ քաղաքաշինության կոմիտեի 13․08․2025 թվականի թիվ 01/16.1/13445-2025 գրությունը, ըստ որի  սույն թվականի օգոստոսի 13-ին ՀՀ փոխվարչապետ Տիգրան Խաչատրյանի մոտ կայացած քննարկման ժամանակ կայացվել է հայեցակարգային մոտեցման փոփոխություն, ըստ որի վերը նշված աշխատանքները կհամակարգվեն ՀՀ շրջակա միջավայրի նախարարության և ՀՀ պետական գույքի կառավարման  կոմիտեի կողմից (գրությունը կցվում է)։




